
KANPO-MERKATARITZAKO ESTATISTIKA (ECOMEX). 2025eko urria 

 

Ondasunen esportazioek % 9,4 egin dute behera 
2025eko urrian Euskal AEn 

 

2025eko lehen hamar hilabeteetako metatuan, esportazioek % 4,3ko jaitsiera izan 
dute, produktu energetikoen beherakadaren ondorioz (-% 40,1) 
 
Eustaten datuen arabera, Euskal AEko ondasunen esportazioek urte arteko % 9,4ko beherakada 
izan dute 2025eko urrian. Zenbatekoa 2.829,4 milioi eurokoa izan da (3.122,3 milioi eurokoa 
aurreko urteko hilabete berean). Produktu energetikoen esportazioek % 39,8 egin dute behera, eta 
produktu ez-energetikoen esportazioek, berriz, % 6,9. 
 
Urrian, merkataritza-saldoa positiboa izan da (515,2 milioi eurokoa), eta estaldura-tasa % 122,3ra 
iritsi da. 
 
Beherakadarik handiena izan duen lurralde historikoa Bizkaia izan da (-% 16,0), produktu ez-
energetikoek eta, batez ere, produktu energetikoek izan duten beherakadaren ondorioz (-% 10,3 
eta -% 40,2, hurrenez hurren). Araban, esportazioek % 9,1 egin dute behera, eta Gipuzkoan, 
berriz, % 1,5. 

Euskal AEko ondasunen inportazioek % 5,2 egin dute behera, 2.314,3 milioi euroko 
zenbatekoarekin. Inportazio energetikoak % 16,2 jaitsi dira, eta ez-energetikoak, berriz, % 1,6. 
Bizkaiko inportazioak % 7,1 jaitsi dira, eta Arabakoak % 5,4. Gipuzkoako inportazioek, berriz, 
% 0,7ko igoera izan dute. 
 

Produktuen araberako analisia (muga-zergen partidak) 
 
Xehetasunetan sartuta ikus daitekeenez, 969 esportazio-partiden sailkapenaren buruan “10 
pertsona baino gutxiagoko turismoak” daude, 300,8 milioi euro merkaturatuta eta % 5,6ko 
jaitsierarekin aurreko urteko hilabete berarekin alderatuta, eta ondoren datoz “Ibilgailu automobilen 
zatiak eta osagarriak” (177,3 milioi euro eta % 13,6ko jaitsiera), “Salgaiak garraiatzeko ibilgailu 
automobilak” (156,5 milioi euroko esportazioak eta % 18,2ko igoera), “Petrolioaren olio finduak” 
(129,4 milioi euro eta % 16,3ko jaitsiera) eta “Trenbideetarako edo antzekoetarako ibilgailuen 
zatiak” (70,9 milioi euro eta % 169,2ko igoera). Urrian, bost partida horiek merkaturatutako 
guztizkoaren % 29,1 izan dira, eta 834,9 milioi euroko balioa izan dute guztira. 

 

 
 
25 partidarik garrantzitsuenen artean, honako partida hauen urte arteko hobekuntzak 
nabarmentzen dira: “Trenbideetarako eta antzekoetarako bidaiari-autoak, ekipaje-furgoiak, posta-
autoak eta bestelakoak” (% 57,0), “Turboerreaktoreak, turbopropultsoreak eta gainerako gas-
turbinak, piezak eta osagarriak barne” (% 24,1) eta “Transformadore elektrikoak, bihurgailu 
estatikoak eta erreaktantzia-bobinak” (% 25,9). 

Kontrako ildotik, adierazi beharra dago honako partida hauek izan duten beherakada: “Aleatu 
gabeko burdinazko edo altzairuzko profilak”, 48,7 milioi euro esportatuta, hots, aurreko urtean 
baino 21,7 milioi euro gutxiago (% 30,8 gutxiago); “Kautxuzko pneumatiko berriak”, 2024ko urriko 
92,2 milioi eurotik 2025eko urriko 40,7 milioi eurora jaitsi dena (% 55,9ko jaitsiera); eta “Hodiak eta 
profil hutsak, soldadurarik gabe, burdinazkoak edo altzairuzkoak”, % 40,5eko jaitsierarekin. 
 
Araban, hamar partida nagusien artean, honako hauen esportazioen gorakada nabarmendu da: 
“Salgaiak garraiatzeko ibilgailu automobilak” (% 18,1) eta “Hodiak eta hodi-osagarriak [adibidez: 
lotuneak (errakoreak), ukondoak, zorroak], nikelezkoak” (% 925,4).  
 
Aitzitik, salmentek behera egin dute honako hauetan: “Ibilgailu automobilen zatiak eta osagarriak” 
(-% 27,2), “Hodiak eta profil hutsak, soldadurarik gabe, burdinazkoak edo altzairuzkoak” (-% 42,5) 
eta “Kautxuzko pneumatiko berriak” (12,3 milioi euroko esportazioak, hots, aurreko urtean baino 
47,9 milioi euro txikiagoak, % 79,6ko jaitsierarekin). 
 
Automobilgintzaren sektoreko partidak, aurreko urteko urriarekin alderatuta, 47,6 milioi euro jaitsi 
dira (% 8,9), hots, 532,4 milioi eurotik 484,8 milioi eurora. 
 
 

 
 
 
Bizkaian, hamar partida nagusien artean, honako hauen esportazioek izan duten igoera 
nabarmendu da: “Turboerreaktoreak, turbopropultsoreak eta gainerako gas-turbinak, piezak eta 
osagarriak barne” (46,7 milioi euroko esportazioak, hots, aurreko urtean baino 9,6 milioi euro 
handiagoak, % 25,9ko igoerarekin) eta “Elektrizitatea kontrolatzeko edo banatzeko koadroak, 
panelak eta euskarriak” (17,6 milioi euroko esportazioak, hots, % 54,8 handiagoak).  

Aitzitik, behera egin dute salmentek honako hauetan: “Petrolioaren olio finduak” (127,1 milioi 
euroko esportazioak, hots, aurreko urtean baino 25,1 milioi gutxiagokoak, % 16,5eko 
jaitsierarekin), “Ibilgailu automobilen zatiak eta osagarriak” (-% 24,0) eta “Xerratu gabeko arrain 
izoztua” (-% 24,7). 
 

 
 
Gipuzkoan, honako hauetan izandako igoerak azpimarra daitezke: “Trenbideetarako edo 
antzekoetarako zatiak eta osagarriak” (% 271,7, 67,2 milioi euroko esportazioekin), 
“Trenbideetarako eta antzekoetarako bidaiari-autoak, ekipaje-furgoiak, posta-autoak eta 
bestelakoak” (% 57,2, 50,9 milioi euroko esportazioekin), eta “Motor eta sorgailu elektrikoak (ekipo 
elektrogenoak izan ezik)” (% 58,8, 21,2 milioi euroko esportazioekin). Aitzitik, salmentek behera 
egin dute honako hauetan: “Aleatu gabeko burdinazko edo altzairuzko profilak” (2024ko urrian 
baino 21,8 milioi euro gutxiago, hots, -% 32,3), “Txorrota-gaiak, balbulak eta antzeko atalak 
hodietarako” (8,7 milioi euro gutxiago, hots, % 19,8 gutxiago) eta “Hamar pertsona edo gehiago, 
gidaria barne, garraiatzeko ibilgailu automobilak” (21,3 milioi euroko esportazioak, hots, % 28,8 
txikiagoak). 

“Ijeztutako produktu lauak, aleatu, txapatu edo estali gabeko burdinazkoak edo 
altzairuzkoak > 599 mm” partidako inportazioak % 62,4 igo dira, eta “Petrolioaren 
olio finduak” partidakoak, berriz, % 52,4 jaitsi dira 
 
Inportazioak muga-zergen partiden arabera aztertuz gero ikus daitekeenez, garrantzitsuenak, 
hots, “Petrolioaren edo mineral bituminosoaren olio gordinak” partidak, guztizkoaren % 16,3 biltzen 
duenak, % 13,3ko igoera izan du. Era berean, gorakada esanguratsua izan da honako hauetan: 
“Ijeztutako produktu lauak, aleatu, txapatu edo estali gabeko burdinazkoak edo altzairuzkoak > 599 
mm” (% 62,4), 28,5 milioi eurotik 46,3 milioi eurorako igoerarekin, eta “Telefonoak eta ahotsa, 
irudia edo bestelako datuak transmititzeko edo jasotzeko gainerako gailuak” (% 335,8). Aitzitik, 
beherakada handia izan da honako partida hauetako inportazioetan: “Petrolioaren olio finduak” (-
% 52,4), 204,1 milioi eurotik 97,1 milioi eurorako jaitsierarekin, “Ibilgailu automobilen zatiak eta 
osagarriak” (-% 25,6), 90,8 milioi eurotik 67,5 milioi eurorako jaitsierarekin, eta “Petrolio-gasa eta 
gainerako hidrokarburo gaseosoak” (-% 51,1), 65,2 milioi eurotik 31,9 milioi eurorako jaitsierarekin. 
 

Jatorri eta helmugako herrialdeak, 2025eko urria 
 
Urrian, honako herrialde hauek kokatu dira esportazioen sailkapeneko lehenengo postuetan:  
 
-Alemania: 441,9 milioi euroko balioa duten produktuak jaso ditu gure Erkidegotik, % 129,6ko 
estaldura-tasarekin.  
-Frantzia: 424,6 milioi euroko balioa duten ondasunak esportatu dira herrialde horretara, 
% 226,2ko estaldura-tasarekin. 
-Erresuma Batua: 194,8 milioi euroko balioa duten esportazioak egin dira herrialde horretara, 
% 321,0ko estaldura-tasarekin.  
-Italia: 168,3 milioi euroko esportazioak bideratu dira herrialde horretara, eta % 132,8ko estaldura-
tasa lortu da.  
-Portugal: herrialde horretara bideratutako salmentak 129,2 milioi eurora iritsi dira, % 186,7ko 
estaldura-tasarekin.  
 
Bost herrialde horiek esportazio guztien % 48,0 jaso dituzte. Haietako lau EB-27koak dira 
(esportazioen % 61,3 jaso dira bertan).  
 
Urrian, inportazio gehienak ondorengo herrialdeetatik etorri dira, ordena honetan: Alemania (341,0 
milioi euro), Frantzia (187,7 milioi euro), Txina (169,4 milioi euro), Mexiko (139,9 milioi euro) eta 
Estatu Batuak (137,1 milioi euro). 
 

2025eko lehen hamar hilabeteetako metatuan, esportazioek % 4,3 egin dute behera, 
eta 2024ko aldi berean baino 1.116,7 milioi euro gutxiago izan dira 
 
Lehen hamar hilabeteetan, Euskal AEko esportazioek % 4,3ko jaitsiera izan dute aurreko urteko 
aldi berarekin alderatuta, eta, beraz, 1.116,7 milioi euro gutxiago lortu dira. Esportazioen 
zenbatekoa 25.088,3 milioi eurokoa izan da aldi horretan. 
 
Euskal AEko esportaziorik handienak Bizkaikoak izan dira, 9.021,2 milioi eurokoak. Gipuzkoakoak 
8.560,1 milioi eurora iritsi dira, eta Arabakoak, berriz, 7.507,0 milioi eurora. Nolanahi ere, Bizkaiko 
esportazioek % 12,0ko jaitsiera izan dute, eta Arabakoek % 0,5ekoa. Gipuzkoako esportazioak, 
berriz, aurreko urtekoak baino % 1,8 handiagoak izan dira. 
 
Produktu mota kontuan hartuta, Euskal AE osoan “Produktu ez-energetikoek” izan dute 
esportazioen zenbatekorik handiena, 23.987,0 milioi eurorekin, hots, 2024ko lehen hamar 
hilabeteetan baino % 1,6 gutxiagorekin. Jaitsiera hori ez da homogeneoa izan. Izan ere, Bizkaiko 
esportazio ez-energetikoak % 5,9 jaitsi dira, Arabakoak % 0,5, eta Gipuzkoakoak, berriz, aurreko 
urtekoak baino % 1,8 handiagoak izan dira. “Produktu energetikoen” esportazioek % 40,1eko 
jaitsiera izan dute urtetik urtera. 

 “10 pertsona baino gutxiagoko turismoak” partida izan da esportazioen buru, 2.547,7 milioi euroko 
esportazioekin eta % 17,1eko igoerarekin. Muga-zergen partida nagusien artean, esportazioen 
gorakadarik handienak honako hauetan gertatu dira: “Trenbideetarako eta antzekoetarako bidaiari-
autoak, ekipaje-furgoiak, posta-autoak eta bestelakoak” (365,4 milioi euroko esportazioak, hots, 
% 100,1 gehiagokoak), “Trenbideetarako edo antzekoetarako ibilgailuen zatiak” (430,5 milioi 
euroko esportazioak, hots, % 88,6 handiagoak) eta “Soja-olioa” (189,8 milioi euroko esportazioak, 
hots, aurreko urteko aldi berean baino 116,2 milioi euro handiagoak, % 157,6ko igoerarekin).  
Aitzitik, partida nagusietako hiru murriztu dira: “Kautxuzko pneumatiko berriak” (-% 34,5, hots, 
305,3 milioi euro gutxiago), “Petrolioaren olio finduak” (-% 21,7, hots, 267,9 milioi euro gutxiago) 
eta “Ibilgailu automobilen zatiak eta osagarriak” (-% 15,0, hots, 295,9 milioi euro gutxiago). 
 
 

 
 
2025eko lehen hamar hilabeteetako sailkapenaren arabera, Alemania da herrialde hartzaile 
nagusia, esportatutako guztiaren % 15,0rekin eta 3.767,4 milioi eurorekin. Oso hurbil geratu da 
Frantzia, 3.720,6 milioi eurorekin (guztizkoaren % 14,8). Haien atzetik, honako hauek kokatu dira: 
Erresuma Batua (1.640,7 milioi euro, hots, % 6,5), Italia (1.521,1 milioi euro, hots, % 6,1) eta 
Estatu Batuak (1.462,8 milioi euro, hots, % 5,8). Bost herrialde horien artean, Euskal Autonomia 
Erkidegoko esportazioen % 48,3 bildu dituzte. 
 
Euskal AE osoko inportazioen metatua 22.352,7 milioi eurora iritsi da. Urtetik urterako konparazioa 
eginez gero, aurreko urteko aldi berean erregistratutakoa baino 481,4 milioi euro eta % 2,1 
txikiagoa izan da. Izan ere, Bizkaian (12.042,1 milioi euro) % 9,1 gutxiago erosi da (-1.201,0 milioi 

euro). Bestalde, Arabako eta Gipuzkoako inportazioek gora egin dute. Araban, 513,2 milioi euro 
gehiago izan dira (5.585,1 milioi euro guztira), eta Gipuzkoan, berriz, 206,4 milioi euro gehiago 
(4.725,5 milioi euro guztira).  
 
 “Produktu ez-energetikoen” inportazioek % 4,8ko igoera izan dute, baina “Produktu energetikoen” 
inportazioek, berriz, % 21,3ko jaitsiera. 
 
Inportazioei lotutako muga-zergen partidarik garrantzitsuenak (“Petrolioaren edo mineral 
bituminosoaren olio gordinak” partidak) % 27,2ko jaitsiera izan du, eta, beraz, aurreko urteko aldi 
berean baino 1.149,6 milioi euro gutxiago izan dira (3.081,1 milioi euro guztira). Beherakada hori, 
neurri batean, petrolioaren prezioak izan duen jaitsieraren ondorioz gertatu da. Hala ere, 
esportatutako tonak aztertuz gero ere, % 15,7ko beherakada gertatu da (8.077.235 tonatik 
6.812.405 tonara). Olio gordinen inportazioekin batera, “Petrolioaren olio finduak” partidan 
izandako beherakadak nabarmendu dira, 1.385,7 milioi eurokoak (-% 3,6). Biak batuta, 
guztizkoaren % 20 izan dira. 
 
2025eko urtarriletik urrira bitartean, Euskal AEko ondasunen kanpo-merkataritzak 2.735,6 milioi 
euroko saldo positiboa izan du, eta estaldura-tasa % 112,2ra iritsi da. 

